
   Тăхтасам, шухă шуçăм, тăхта,

Шухăша пĕр çĕре пуçтарам.

Иртсе кайнă хавас вăхăта

Асилӳ арчине пытарам.



Асилӳ арчинче — пĕр тĕнче.

Леш касри ачасен сассипе

Янăрать леш енчи униче.

Шух ачалăх çӳрет сиккипе.



Асăмрах малтанхи юрату —

Сарă çулçăн выртать тĕлкĕшсе.

Салтак тумлă савни — уйрăлу —

Тем калассăн пăхать тĕмсĕлсе.



Çут хĕвел питĕнче — сар улма,

Сар улма пахчинче — ман пичче

Шурă тутăр сарать те ума

Кучченеç хатĕрлет — сар улма.



Асилӳ арчинче — пĕр тĕнче,

Тĕрлĕ çул — тĕнчен тĕрлĕ енне.

Ав, çырма леш енчен, шкул енчен,

Таврăнать хаклă çыннăм — анне.



Кирлĕ мар мана ылтăн шăрçа:

Ман пуянлăх — асамлă арча.

  